
	ఉ.	
వీథిని బోవ ఱెప్పలను వేయకనన్ కనుగొంటెగాని, నా

బాధ యెఱింగి నీదు మది భావము తెల్ప తెల్పఁ దలంపవేమి? శ్రీ

నాథుని ద్రావిడాంగనల నైజము చూపక, యేనియేనియున్

సాధనమున్ వచింపగ సారసలోచన, గూడి కేళికిన్.

	ఉ.	
ఇష్టము నీకు గల్గినటు లించుక యేనియు నీవుపలుకు ని

స్పష్టము చేయకున్నయెడ, బాకులు కత్తులు నై సుమంబులే

కష్టము పెట్టు నామదిని కామిని, నీదుకటాక్ష మున్నచో,

ముష్టిశరంబులన్ మరుఁడు మూలకు పాఱఁగవైవఁగావలెన్.

	ఉ.	
ఏర్పడజేయకుంటివికదే భవదీయమనంబు నీదు ని

ట్టూర్పులు, పైఁటజార్పులు నొకొక్కపు డాశను గొల్పు, నంతటను

మార్పులు నీప్రవర్తనమునం గనుపట్టి నిరాశపుట్టు నే

నోర్పు వహింప, దర్సకుఁడిఁ కోర్సు వహించునె దర్పహీను డై?

	చ.	
అడిగినయంత నొప్పుకొనునట్టులె కన్పడి, వేఁడి నంత ని

య్యెడఁ గడుబెట్టొనర్తు వహ! యియ్యది తొయ్యలి నీకె కాదు, నిూ

పడఁతుకజాతికంతకు స్వభావము, భావ మెఱింగి నిన్ను నే

విడువకయుంటి, నేలుకొనవే, యిటు బెట్టొనరింప నేటికే.

	చ.	
అభిమత మున్నయట్టు లొకయప్పుడు, లేనటు లొక్కయప్పు డో

యిభగమనా, కనంబడెద వేటికె? కాంతలచిత్తముల్ జగత్

ప్రభుఁడె యెఱుంగఁగా వలయు తావకచిత్తము తెల్పకుంట, బె

ట్టొ, భయమొ? యిట్లు చంపఁగ నెటుల్ మనుదున్ మనసిచ్చి యేలవే.

	ఉ.	
నోటను నాకు తావకమనోవిధముం దెలువంగ నీకు మో

మోటము కల్గెనేని, మునుమున్ కనుసైఁగలు లేవె? లేవె వ్రేల్

మీటులు? మందహాసములు లేవె! య వేవియు చేతగానిచో,

చీటులు లేవె? పంపుటకు చేటులు లేరె? యుపేక్ష యేటికే.

	ఉ.	
సిగ్గును గొంకునుం గలుగు చేడియ లుండరు? వారు నీవలెన్

దగ్గఱ చెంత చేరఁగనె దాఁగఁగ తుఱ్ఱునఁ పాఱిపోదురే?

		 ఈ పేజీలో చివరి మార్పు 22 జూన్ 2022న 11:54కు జరిగింది.
	పాఠ్యం క్రియేటివ్ కామన్స్ అట్రిబ్యూషన్/షేర్-ఎలైక్ లైసెన్సు; క్రింద లభ్యం
అదనపు షరతులు వర్తించవచ్చు.
మరిన్ని వివరాలకు వాడుక నియమాలను చూడండి.

